
БИОЛОГИЯ ФАНЛАРИ
XORAZM MA’MUN AKADEMIYASI AXBOROTNOMASI -2/1-2023

UDK.575.162
O‘ZBEKISTONDAGI QADIMIY MAHALLIY YUMSHOQ BUG’DOYNING QIMMATLI

XO‘JALIK BELGILARINI O‘RGANISH
A.Q.Buronov, dots., Chirchiq davlatpedagogika universiteti, Chirchiq

M.I.Shukurova, magistrant, Chirchiq davlat pedagogika universiteti, Chirchiq

Annotatsiya. Ushbu maqolada O ’zbekistondagi qadimiy mahalliy yumshoq bug’doy nav 
namunalarida hosildorlikni ta ’minlovchi o ‘simlik buyi, boshoq uzunligi, boshoqchalar soni, 
boshoqdagi don soni belgilari tahlil qilingan. O ‘rganilgan namunalarimizning o ‘simlik b o ‘yi 
uzunligi belgisi b o ‘yicha yuqori k o ‘rsatkich Qizil bug‘doy, Qizil Sharq, Qora qiltiq navlarida, 
nisbatan past b o ‘yli o ‘simliklar Buxor bobo navlarida kuzatildi. Bir boshoqdagi don soni barcha 
o ‘rganilgan navlarda o ‘rtacha 40 dona ga teng bo ‘ldi, boshoqdagi don o g ‘irligi o ‘rtacha 2,2 gramni 
tashkil etdi. Bu k o ‘rinishdagi axborotlarning mavjud b o ‘lishi bug‘doy kolleksiyasining o ‘rganilish 
darajasini oshiradi hamda respublika sharotiga moslashgan yangi navlar yaratishda qimmatli donor 
sifatida foydalanish mumkin.

Kalit so ‘zlari: Qadimiy mahalliy bug‘doy, hosildorlik, qimmatli xo ja lik  belgilari, o ‘simlik 
buyi, boshoq uzunligi, boshoqchalar soni, boshoqdagi don soni.

Аннотация. В  данной статье проанализированы высота растений, длина колоса, 
количество колосов и количество зерен в колосе стародавних местных сортов мягкой 
пшеницы в Узбекистане. Высокий показатель длины растений изучаемых нами образцов 
отмечен у  сортов Кизил бугдой, Кизил Шарк, Кора килтик, а относительно низкорослые 
растения у  сорта Бухор Бобо. Количество зерен в одном колосе составило в среднем 40 зерен 
у  всех изученных сортов, масса зерна в колосе в среднем 2,2 грамма. Наличие такого рода  
информации повышает уровень изученности коллекции пшеницы и может быть использовано 
как ценный донор при создании новых сортов, адаптированных к условиям республики.

Ключевые слова: Стародавних местных сортов пшеница, производительность, ценные 
хозяйственные признаки, рост растений, длина колоса, количество колосьев, количество 
зерен в колосе.

Abstract. This article analyzes plant height, ear length, number o f  ears and number o f  grains 
per ear o f  landrace wheat in Uzbekistan. A high indicator o f  the length o f  plants o f  the samples 
studied by us was noted in the varieties Kizil Bugdoy, Kizil Shark, Kora kiltik, and relatively short 
plants in the variety Bukhor Bobo. The number o f  grains in one ear averaged 40 grains in all studied 
varieties, the weight o f  grain in an ear was 2.2 grams on average. The availability o f  this kind o f  
information increases the level o f  knowledge o f  the wheat collection and can be used as a valuable 
donor in the creation o f  new varieties adapted to the conditions o f  the republic.

Kew words: Landrace wheat, productivity, valuable economic traits, plant height, ear length, 
number o f  ears, number o f  grains in an ear.

Kirish. Bug‘doy yer yuzida ekiladigan maydonning 17% ni egallaydi [6] va insoniyat iste’mol 
qiladigan asosiy oziq-ovqat mahsulotlaridan biri hisoblanib, dunyo aholisining oqsilga bo‘lgan 
talabini 40% gacha qondira oladi. Tritisum aestivum L. -  donining tarkibida oqsil (seleksiya navlarida 
10-12% dan 20-25% gacha, yovvoyi turlarida 25-30% gacha), kraxmal (60-64%), yog‘lar (2%), 
vitaminlar, fermentlar, mineral va boshqa moddalar mavjud. Shuningdek, don va kepagi chorva 
uchun qimmatli yem, somoni xashak sifatida ishlatiladi [2].

M a’lumki, hozirgi vaqtda o‘n minglab qadimiy mahalliy bug‘doy navlari urug‘chilik 
genbanklari tarkibida saqlanadi va fermerlar shaxsiy tomorqalarida ekiladi, biroq ulardan ko‘pchiligi 
muvofiq tarzda tavsiflanmagan va seleksiya maqsadlarida samarali foydalanish uchun o‘rganilmagan. 
Shuni hisobga olgan holda O‘zbekistondagi qadimiy mahalliy bug‘doy navlarini o‘rganish muhim 
ahamiyat kasb etadi [3.4.5].

Mavzuga oid manbalar tahlili. Kuzgi bug‘doy hosildorligi navning biologik xususiyatlariga, 
iqlim sharoiti, suv, yorug‘lik, oziqa rejimiga, qo‘llanilgan agrotexnologik tadbirlarga bog‘liq holda

o‘zgaradigan ko‘rsatkichdir. Har bir tashqi muhit omili kuzgi bug‘doy hosildorligi va don sifatiga 
sezilarli darajada ta ’sir ko‘rsatadi [10].

Hosildorlik ma’lum birlikdagi o‘simliklar hosilining yig‘indisidir. Tup qalinligini oshib borishi 
bilan alohida olingan o‘simlikning mahsuldorligi pasayib boradi, ammo hosildorlik ma’lum darajada 
oshib boradi. Bunda ma’lum birlikdagi maydonda o‘simliklar soni optimallashadi, hosildorlik eng 
yuqori bo‘ladi, keyinchalik hosildorlikni sekinlik bilan pasayib borishi kuzatiladi. Hozirgi kunda 
bug‘doy hosildorligini gektaridan 20 tonnaga yetkazish nazariy jihatdan aniqlangan bo‘lib, 
amaliyotda 14 tonnagacha hosil olingan [1].

Donli va dukkakli ekinlarning hosili turli davlatlar va mintaqalarda turlicha bo‘lib, tabiiy iqlim, 
tuproq, agrotexnika sharoitlariga qarab o‘zgaradi [8].

Kuzgi bug‘doy bahorgi bug‘doyga nisbatan kuz, qish va bahorgi yog‘ingarchiliklardan hosil 
bo‘lgan tuproqdagi namlikdan yaxshi foydalanadi. Natijada jazirama issiqdan, garmseldan kam 
zararlanadi va yuqori hosil shakllanadi [11].

Fethi va Mohammed [12] olib borgan ilmiy izlanishlarida, qattiq bug‘doyning boshoqlar soni, 
bir boshoqdagi boshoqchalar soni va boshoqchalardagi don soni hamda bir boshoqdagi don soni 
belgilarining epistatik ta ’siri additiv ta ’sirga nisbatan ustunroq ekanligi ta ’kidlagan.

Natijalar va ularning muhokamasi. Tadqiqotlarimizda qadimiy mahalliy nav namunalarini 
hosildorlikni ta ’minlovchi belgilari tahlil qilingan. Bu navlar respublikada asosan shaxsiy 
xo‘jaliklarda yoki tog‘li hududlarda uncha katta bo‘lmagan maydonlarda ekilib kelinayotgan Qizil va 
Oq bug‘doy navlarining turli hududlardan yig‘ilgan namunalari va nisbatan qadimiy bo‘lgan, lekin 
hozirgacha katta maydonlarda ekilib kelinayotgan Surxak navi. Tahlil o‘tkazish uchun boshlang‘ich 
ma’lumotlar sifatida o‘rganilayotgan 21 navning qimmatli xo‘jalik belgilardan foydalanildi.

Ushbu navlarning miqdoriy belgilari bir xil sharoitda va uch qaytariqda ekilib, o‘simlik bo‘yi, 
boshoq uzunligi, boshoqchalar soni, bir boshoqdagi don soni, bir boshoqdagi don og‘irligi 
ko‘rsatkichlari laboratoriya va dala sharoitida aniqlanib statistik tahlil qilindi.

Butun dunyoda seleksioner olimlar tomonidan yaratilgan nav va tizmalarni tahlil qilish 
natijasida, bug‘doy o‘simligining bo‘yi keyingi 25 yil ichida 50-60 sm ga pasayganligi kuzatilgan [7].

O‘rganilgan namunalarimizning o‘simlik bo‘yi uzunligi belgisi bo‘yicha yuqori ko‘rsatkich 
Qizil bug‘doy (131,0 ± 2,9), Qizil Sharq (130,1 ± 2,5), Qora qiltiq (126,0±2,4) navlarida, nisbatan 
past bo‘yli o‘simliklar Buxor bobo (74,2 ± 1,0), Qayroqtosh (85,0 ± 0,8) navlarida kuzatildi. Boshqa 
navlarda belgining o‘rtacha ko‘rsatkichi 90-125 sm oralig‘ida bo‘ldi.

Boshoq uzunligi bo‘yicha qadimiy navlarda katta bo‘lmagan polimorfizm kuzatilib, ko‘pchilik 
namunalarda boshoq uzunligi 11,0-12,0 sm.ni tashkil etgan bo‘lsa, bir necha navlardagi o‘simliklarda 
boshoq uzunligi o‘rtacha 9,5-10,0 sm ekanligi kuzatildi.

Bug‘doy o‘simligining boshoqdagi boshoqchalar soni turiga va navga xos belgi bo‘lib, boshoq 
shakllanish davridagi tashqi muhit sharoiti, o‘simlikni ekish va oziqlantirish usuliga, kunning 
uzunligiga bog‘liq holda o‘zgargan. Hosildorlikni bir maromda bo‘lishligini himoyalash biotik 
stresslarga chidamli va abiotik omillarga bardoshli bo‘lgan navlar yaratish orqali erishish mumkin
[9].

Navlar orasida 17,0-17,9 dona boshoqchalar Qizil sharq navidan boshqa hamma navlarda 
kuzatilgan bo‘lsa, 18,0 donadan yuqori boshoqchaga ega bo‘lgan o‘simliklar Xivit, Oq boshoq, Qizil 
bug‘doy va Pashmak navlarida bo‘ldi.

O‘rganilgan qadimiy mahalliy navlar ichida eng yuqori ko‘rsatgich Oq boshoq navida 18,7 ± 
0,40 ni, eng past ko‘rsatkich Qizil Sharq navida 15,4 ± 0,30 donaga teng ekanligi kuzatildi.

Shunga qaramay boshoq zichligi, ya’ni boshoqchalar soni 16 tadan 18 tagacha bo‘lishi uning 
siyrak joylashganligini ko‘rsatadi. Bir boshoqdagi don soni barcha o‘rganilgan navlarda o‘rtacha 40 
dona ga teng bo‘ldi, boshoqdagi don og‘irligi o‘rtacha 2,2 gramni tashkil etdi.

Hosildor navlar yaratishda boshoqdagi don soniga qarab tanlanadigan bo‘lsa, sermahsul 
namunalarni tanlab olish imkoniyati ancha oshadi.

Boshoqdagi don soni belgisi ko‘rsatkichlari navning genetik imkoniyatlariga bog‘liqdir.
Navlarda bir boshoqdagi don soni belgisining o‘rtacha ko‘rsatkichlari bir-biriga yaqin bo‘lib, 

boshoqlarda 37,7 donadan 45,0 donagacha don hosil bo‘lganligi kuzatildi. Eng yuqori ko‘rsatkich

l-jadval
Qadimiy mahalliy bug‘doy navlarida hosildorlikni belgilovclii miqdoriy belgjlar

№
Navlar O'simlik buyi,sm Boshoq uzunligi,sm Boshoqchalar soni,dona Boshoqdagi don soni, dona Boshoqdagi don 

og'irligi,gr
x +Sx V% x ±Sx V% x +Sx V% x +Sx V% x ±Sx V%

1 Kizil bug'doy 
(Qo’g'a)

131,0±2,9 4,3 12,1±0,23 6,2 18,2±0,70 5,9 45,5±1,51 9,6 2,2±0,12 5,6

2 Kizil bug'doy 
(Qo'rg'oncha)

130,5±3,6 5,6 U,6±0,33 5,6 18,6±0,37 7,4 43,3±1,58 9,8 2,8±0,18 6,5

3 Kizil bug'doy 
(Gumatak)

124,9±1,3 3,9 12,5±0,34 4,8 18,1±0,69 5,8 45,9±1,06 8,4 3,1±0,14 8,6

4 Buxor bobo 
(Qiziltom)

74,2±1,0 3,2 10,1±0,23 4,1 18,4±0,31 5,7 43,2± 1,00 7,1 1,8±0,08 6,8

5 Kizil bugdoy 
(Duoba)

119,5±2,3 7,2 11,1±0,48 6,4 18,2±0,70 9,4 39,1±1,71 7,6 2,1±0,10 9,7

7 Oq bug'doy 
(Qo'g'a)

122,5±1,6 4,2 12,2±0,46 4,8 18,1 ±0,69 9,7 42,3 ±1,27 10,6 2,2 ±0,15 5,9

8 Oq bug'doy 
(Guldara)

99,5±1,7 5,5 12,4±0,42 5,6 20,1 ±0,62 6,3 42,6± 1,42 11,0 1,9±0,12 6,2

9 Tuyatish (Qiziltom) 114,5±3,7 6,3 9,2±0,30 6,1 19,3±0,50 5,4 43,8±0,63 11,4 2,3±0,10 6,6
10 Surxak

(Duoba)
116,0±1,9 7,1 12,3±0,21 5,8 16,9±0,41 5,6 37,7±1,14 9,6 1,8±0,08 7,8

11 Grekkum (Guldara) 122,5±1,7 6,4 12,2±0,24 7,2 17,8±0,44 5,8 41,4±1,00 7,9 2,3±0,08 10,4
12 Kalbug'doy

(Qiziltom)
102,0±1,3 5,3 9,5±0,22 4,8 17,6±0,39 6,2 42,3±1,15 8,7 2,5±0,09 11,2

13 Qizil Sharq 
(Qo'g'a)

130,1±2,5 6,8 10,4±0,33 5,6 16,8±0,42 7,6 40,3±1,25 9,6 2,1±0,10 11,6

14 Qora qiltiq 126,0±2,4 5,7 9,8±0,32 7,2 16,6±0,22 8,1 39,0±0,68 10.1 2,0±0,09 9,8
15 Surxak (Qiziltom) 115,0±1,8 7,1 10,5±0,16 4,2 17,3±0,42 9,4 42,2±1,25 8,9 2,1±0,11 10,2
16 Boysun Tura-1 90,5±1,5 6,4 9,4±0,16 5,8 17,8±0,49 4,8 44,4±1,02 9.6 2,4±0,14 11,0
17 Qayroqtosh 85,0±0,8 4,2 9,9±0,23 6,4 18,7±0,26 4,5 46,2±0,81 9,1 2,5±0,11 8,1
18 Oq boshoq 88,6±1,3 5,8 9,7±0,26 6,4 17,2±0,44 6,2 40,6±1,23 10,4 2,3±0,08 5,6
19 Qizil boshoq 118,7±0,8 4,1 9,9±0,23 7,5 17,3±0,40 3,9 42,8±1,16 8,6 2,4±0,14 8,6
20 Boysun Tura-2 114,5±2,0 4,8 9,4±0,16 7,1 18,5±0,60 4,6 44,5± 1,22 9,2 2,4±0,12 8,1
21 Muslimka 110,0±2,0 5,5 U,l±0,28 6,9 18,9±0,48 5,4 45,0±1,77 10,6 2,5±0,11 10,0



8 XORAZM MA’MUN AKADEMIYASI AXBOROTNOMASI -2/1-2023
Qadimiy mahalliy navlarimizdan Qizil bug‘doy (Gummatak) navida bir boshoqdagi don vazni 

(3,1±0,14) yuqori ko‘rsatkich kuzatildi. Navlarda eng yuqori ko‘rsatkich Tuyatish, Oq boshoq va 
Muslimka navlarida (mos ravishda 2,3 ±  0,3; 2,3 ±  0,2; 2,5 ±  0,3) va eng past ko‘rsatkich Surxak 
navida ( 1,8 ±  0,2) kuzatildi.

Xulosa. Hozirgi vaqtda o‘n minglab mahalliy bug‘doy navlari urug‘chilik banklari tarkibida 
saqlanadi va fermerlar dalalarida ekiladi, biroq ulardan ko‘pchiligi muvofiq tarzda tavsiflanmagan va 
seleksiya maqsadlarida samarali foydalanish uchun o‘rganilmagan. Bu ko‘rinishdagi axborotlarning 
mavjud bo‘lishi bug‘doy kolleksiyasining o‘rganilish darajasini oshiradi, uning faol holatdagi 
tarkibini optimallashtirish va ular ustida ishlashga sarflanuvchi moddiy va mehnat sarfini kamaytirish 
imkonini beradi. Barcha belgilar bo’yicha yuqori ko’rsatkich Qizil bug’doy namunalarida kuzatildi. 
Nazorat sifatida foydalanilgan Surxak navida esa barcha belgilar bo’yicha kursatkich nisbatan past 
bo’lib, bu nav uzining birlamchi ko’rsatkichlarini yo’qotib borayotganligi aniqlandi. Bundan tashqari 
yumshoq bug‘doyning respublika sharotiga moslashgan yangi navlar yaratishda qimmatli donor 
sifatida ishlatish mumkin ekanligidan dalolat beradi.

UO’K 631.559.633.2/.4.
XORAZM TUPROQ-IQLIM SHAROITIDA STAXIS BYZANTINA O’SIMLIGINI 

KO’PAYTIRISH USULLARI VA HOSILDORLIGI
R.A.Eshmuratov, b.f.n., dotsent, Nukus davlatpedagogika intituti, Nukus 
D.R.Annamuratova, b.f.n., dotsent, Urganch davlat universiteti,Urganch

M.K.Turaeva, magistrant,Urganch davlat universiteti,Urganch
S.A.Egamberdieva, talaba, Urganch davlat universiteti,Urganch

Annotatsiya. Ushbu maqolada Xorazm tuproq-iqlim sharoitida introduktsiya qilinayotgan 
yangi manzarali va dorivor Stachys turkumi turlaridan Stachys byzantina = S.lanata o ’simligining 
k o ’paytirish usullari, yetishtirish agrotexnologiyasi va hosildorligi to ’g ’risida m a ’lumotlar 
keltirilgan.

Kalit so’zlar. Stachys, S. Byzantina, introduktsiya, urug’, k o ’chat, novda, qalamcha, ekish 
sxemasi, quruq massa, hosildorlik.


